ՀԻՄՆԱՎՈՐՈՒՄ
<Հայաստանի Հանրապետության ընդերքի մասին օրենսգրքում լրացումներ կատարելու մասին>  Հայաստանի Հանրապետության  օրենքի   նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը

Օրենքի նախագիծը մշակվել է «Կայունացման և զարգացման եվրասիական հիմնադրամի միջոցներից ֆինանսական վարկի տրամադրման մասին» համաձայնագրով նախատեսված ֆինանսական վարկի երկրորդ և երրորդ մասնաբաժինների տրամադրման համար անհրաժեշտ նախապայման հանդիսացող` 9.2 կետով սահմանված միջոցառման կիրարկումն ապահովելու նպատակով:

Ներկայումս գործող ՀՀ Ընդերքի մասին օրենսգրքով բոլոր տեսակի օգտակար հանածոների համար գործում է ընդերքօգտագործման իրավունքի տրամադրման միևնույն ընթացակարգը: Սակայն Օրենսգրքով չի կարգավորվում ռադիոակտիվ հումքի (որպես ռազմավարական նշանակություն ունեցող հումք) երկրաբանական ուսումնասիրության նպատակով  ընդերքօգտագործման իրավունքի տրամադրման հետ կապված իրավահարաբերությունները:
Ռազմավարական նշանակություն ունեցող՝ ռադիոակտիվ հումքի երկրաբանական ուսումնասիրության ընդերքօգտագործման իրավունքը նախատեսվում է տրամադրել մրցութային կարգով, որով կապահովի մրցակցային հավասարություն: 
2. Առաջարկվող կարգավորման բնույթը
Ռադիոակտիվ հումքի երկրաբանական ուսումնասիրությունների իրավունքը կտրվի մրցութային կարգով, որը հնարավորություն կտա կազմակերպությանը ընտրելիս հաշվի առնել վերջինիս ըն​դերքօգ​տա​գործման ոլորտում նմանատիպ աշխատանքների փորձը, ընդերքօգտագործման առաջարկվող ծրա​գիրը, նորագույն մեթոդների և տեխնալոգիաների  կիրառումը, միջազգային փորձի հաշվառումը, նախա​տես​վող ներ​դրում​ների ծավալը, ստեղծվելիք աշխատատեղերի քանակը, մրցույթի մասնակիցների կողմից առաջարկվող՝ աշխատանքների կատարման ընթացքում շրջակա միջավայրի պահպանության, բնակչության առողջության անվտանգության և տեխնիկական անվտանգության ապահովման ուղղությամբ ձեռնարկվելիք միջոցառումները, մրցույթի մասնակիցների որակավորումը, ֆինանսական և տեխնիկական կարողությունները: 

3. Նախագծերի մշակման գործընթացում ներգրավված ինստիտուտները, անձինք 


Օրենքի նախագծը մշակվել է ՀՀ էներգետիկայի և բնական պաշարների  նախարարության կողմից:

4. Իրավական ակտերի կիրառման դեպքում ակնկալվող արդյունքը
        Ներկայացված օրենքի ընդունման նպատակն է  ռադիոակտիվ հումքի երկրաբանական ուսումնասիրության նպատակով ընդերքօգտագործման իրավունքի ձեռքբերման հավասար մատչելիության ապահովումը:
ՏԵՂԵԿԱՆՔ
<Հայաստանի Հանրապետության ընդերքի մասին օրենսգրքում լրացումներ կատարելու մասին>  Հայաստանի Հանրապետության  օրենքի   նախագծի  ընդունման  կապակցությամբ այլ նորմատիվ իրավական ակտերի ընդունման անհրաժեշտության մասին

<Հայաստանի Հանրապետության ընդերքի մասին օրենսգրքում լրացումներ կատարելու մասին>  Հայաստանի Հանրապետության  օրենքի   նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
<Հայաստանի Հանրապետության ընդերքի մասին օրենսգրքում լրացումներ կատարելու մասին>  Հայաստանի Հանրապետության  օրենքի   նախագծի ընդունման  կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին
<Հայաստանի Հանրապետության ընդերքի մասին օրենսգրքում լրացումներ կատարելու մասին>  Հայաստանի Հանրապետության  օրենքի   նախագծի ընդունման կապակցությամբ պետական բյուջեում էական ավելացում կամ նվազում չի նախատեսվում:
